
  

ཉམས་ལེན་གནང་མཁན་ལོ་ན་རྒན་པ་རྣམས་ཚེའི་ 
འདུ་བྱེད་མ་རྫོགས་པ་དང་ཐུགས་དམ་ལ་བཞུགས་པའི་ཉམས་ཞིབ། 

 
ཐུགས་དམ་ཞིབ་འཇུག་ལས་གཞིའི་བྱུང་རིམ།  

ད་ལྟའང་བྱེད་ཀྱིན་པའི་ཞིབ་འཇུག་རྟོག་ཞིབ་འདི་བཞིན་ཕྱི་ལོ་ ༡༩༩༥ ལ་རྒྱ་གར་རྡ་རམ་ས་ལ་རུ་སེམས་དང་སྲོག་གི་བགྲོ་གླེང་ཚོགས་ཆེན་
སྟེང་དུ་དབང་རྩའི་ཚན་རིག་པ་རི་ཆར་ཌི་ཌད་ཝིད་སོན་ Richard Davidson དང་ ༧གོང་ས་སྐྱབས་མགོན་ཏཱ་ལའི་བླ་མ་སྐུ་ཕྲེང་བཅུ་བཞི་
པ་ཆེན་པོ་མཆོག་གཉིས་བར་དུ་བཀའ་མོལ་གནང་སྐབས་འགོ་འཛུགས་གནང་ཡོད། ༧གོང་ས་སྐྱབས་མགོན་ཏཱ་ལའི་བླ་མ་མཆོག་གིས་ཁོང་
གི་དེ་སྔའི་ཡོངས་འཛིན་དགའ་ལྡན་ཁྲི་ཐོག་གོ་བདུན་པ་སྐྱབས་རྗེ་ཡོངས་འཛིན་གླིང་རིན་པོ་ཆེ་མཆོག་(༡༩༠༣ ནས་ ༡༩༨༣) ཐུགས་དམ་ལ་
བཞུགས་ཏེ་དགོངས་པ་ཆོས་དབྱིངས་སུ་འཐིམས་ཚུལ་སྐོར་འགྲེལ་བཤད་གནང་ཞིང་། ཁོང་གིས་ཐུགས་དམ་ནི་འཆི་བ་མངོན་དུ་འགྱུར་
སྐབས་ཉམས་ལེན་བྱེད་པའི་སྒོམ་སྒྲུབ་རིམ་པ་ཞིག་ཡིན་པ་དང་། དེར་ཉམས་ལེན་པ་ཚོས་སེམས་ཀྱི་གནས་ལུགས་རྟོགས་བྱེད་ཐུབ་པ་དང་
འཆི་བ་མངོན་གྱུར་རྗེས་ལུས་ཁམས་ཀྱི་རྒྱུན་ལྡན་འགྱུར་ལྡོག་དུས་རིམ་ལ་འགོར་འགྱངས་འགྲོ་བའི་མངོན་ཚུལ་ཤར་གྱི་ཡོད་ཅེས་གསུངས་
ཡོད།  
 

གླིང་རིན་པོ་ཆེ་མཆོག་ཉིན་གྲངས་ ༡༣ ལ་ཐུགས་དམ་དུ་བཞུགས་སྟེ་བཞའ་ཚན་ཆེ་བའི་ཚ་བའི་ཡུལ་ཆུང་ངུ་རྡ་རམ་ས་ལའི་གནམ་གཤིས་
འོག་ཏུ་སྐུ་ཕུང་ཉམས་རྒུད་རུལ་སྐྱོན་དུ་འགྲོ་འགོ་རྩོམ་པའི་སྔོན་གྱི་ཉིན་གྲངས་ ༡༣ རིང་ལ་སྐུ་ཤའི་གཟི་མདངས་གསོན་ཉམས་དང་བཅས་
བཞུགས་གནང་མཛད། ཐུགས་དམ་གྲོལ་བ་དང་རྣམ་ཤེས་ལུས་དང་ཁ་བྲལ་ཏེ་འཆི་བ་འོད་གསལ་གྱི་སྒོམ་རིམ་དེ་ཡང་མཚམས་ཆད་ཀྱི་ཡོད་
པ་གསུང་སྲོལ་ཡོད། 

ཕྱི་ལོ་ ༢༠༠༦ ལ། ལས་གཞི་འདིར་ཐུགས་སྣང་གསར་དུ་སླེབས་པར་བརྟེན་ནས་ཞིབ་འཇུག་ཚོགས་ཆུང་གིས་ནང་བསྟན་གྱི་གསུང་ཚུལ་
ལྟར་ཐུགས་དམ་གྱི་མངོན་རྟགས་གཙོ་བོ་གཅིག་ནི་ལུས་ཁམས་ཀྱི་རྩོལ་བ་ཕྲ་མོ་སྔར་བཞིན་ཡོད་ཅིང་དེར་བརྟེན་པའི་རྣམ་ཤེས་ཕྲ་མོ་གནས་
ཡུལ་སྙིང་གའི་ཐད་དུ་ལྷག་འཕྲོས་དྲོད་བསྡད་ཡོད་པར་འདོད་པས་དྲོད་རིས་བརྟག་བཤེར་ (thermal imaging) སྤྱད་དེ་ཐུགས་དམ་ཀྱི་
གནས་སྟངས་ལ་སྔོན་འགྲོའི་རྟོག་ཞིབ་བྱེད་འགོ་བརྩམས་ཤིང་། ཕྱི་ལོ་ ༢༠༠༧ ལ་ ༧ གོང་ས་ཏཱ་ལའི་བླ་མའི་སྐུ་སྒེར་ཡིག་ཚང་དང་། སྨན་
རྩིས་ཁང་། སྐྱེ་དངོས་གསོ་དཔྱད་ (biomedical) ལུགས་ཀྱི་ལས་རོགས་བདེ་ལེགས་སྨན་ཁང་། ཝི་སི་ཀོན་སིན་གཙུག་ལག་སློབ་ཆེན་
(མལ་ཌི་སིན་)གྱི་བདེ་ཐང་སེམས་ཁམས་ཞིབ་འཇུག་ཁང་ (Center for Healthy Minds of University of Wisconsin-

Madison) བཅས་མཉམ་འབྲེལ་གནང་སྟེ་ལས་གཞི་འདི་དངོས་སུ་འགོ་བརྩམས་ཐུབ་ཡོད། 

གཙོ་འགན་ཞིབ་འཇུག་པའི་ཁོངས་སུ་བདེ་ཐང་སེམས་ཁམས་ཞིབ་འཇུག་ཁང་གི་ཌོག་ཌར་རི་ཆར་ཌི་ཌལ་ཝིད་སོན་ (Dr. Richard 

Davidson) དང་ ༧གོང་ས་མཆོག་གི་སྐུ་སྒེར་བླ་སྨན་གཉིས་སྟེ་བོད་ཀྱི་གསོ་རིག་སྨན་པ་ཚེ་དབང་རྟ་མགྲིན་དང་སྐྱེ་དངོས་གསོ་དཔྱད་ 
སྨན་པ་ས་འདུ་ཚང་ཚེ་བརྟན་རྡོ་རྗེ་བཅས་ཡོད། ཕྱི་ལོ་ ༢༠༠༧ ལ་བདེ་ཐང་སེམས་ཁམས་ཞིབ་འཇུག་ཁང་གིས་རྒྱ་གར་དུ་འཕྲུལ་ཆས་བཀོད་
སྒྲིག་བྱས་ཏེ་དངོས་སུ་ཐུགས་དམ་བཞུགས་སྐབས་ཀྱི་ཀླད་པའི་གནས་སྟངས་ཕབ་ལེན་དང་ལུས་སེམས་ལ་དཔྱད་ཞིབ་བྱེད་མགོ་བརྩམས། 
གནས་ཚུལ་བསྡུ་ལེན་ཆེས་ཐོག་མ་དེ་ཕྱི་ལོ་ ༢༠༠༨ ལ་ཉིན་ ༡༨ རིང་ཐུགས་དམ་ལ་བཞུགས་པའི་དགའ་ལྡན་ཁྲི་ཐོག་བརྒྱ་པ་བློ་བཟང་ཉི་
མ་རིན་པོ་ཆེ་དགོངས་པ་ཆོས་དབྱིངས་སུ་ཐིམ་པ་ནས་འགོ་འཛུགས་བྱས། དེའི་དམིགས་ཡུལ་ནི་ཀླད་གློག་ཐིག་རིས་ EEG དང་སྙིང་གི་འཕར་
ལྡང་ཐིག་རིས་ EKG ཐོག་ནས་ལྷག་བསྡད་ཀླད་གཞུང་ (brainstem) ངམ་སྙིང་ཁམས་བྱེད་ལས་དང་ཡང་ན་དྲོད་རིས་བརྟག་བཤེར་དང་
ཁྲག་གནས་གསོ་རླུང་འཇལ་ཆས་ (oximetry) སོགས་བརྒྱུད་ནས་སྐྱེ་ཁམས་བྱེད་ལས་དང་འབྲེལ་བའི་ལུས་པོའི་རྟགས་མཚན་གཞན་པ་
ཡོད་མེད་ལ་བརྟག་ཞིབ་བྱེད་ཆེད་ཡིན། 

གནད་དོན་འདིར་མི་རིགས་རྣམ་བཤད་རིག་པའི་བཤད་ཚུལ་དང་སྤྲུལ་སྐུའི་ངོས་འཛིན་བྱེད་ཚུལ་ཤེས་རྟོགས་བྱེད་པར་སྨན་པ་བསྟན་འཛིན་
རྣམ་གྲོལ་གྱི་འབུམ་རམས་པའི་བྲིས་རྩོམ་(༢༠༡༩) ལ་གཟིགས་རྒྱུ། ཁོ་བས་དེ་དུས་སྨན་རྩིས་ཁང་ནད་བཅོས་ཉམས་ཞིབ་སྡེ་ཚན་གྱི་ལས་བྱ་
དང་ས་གནས་ཐུགས་དམ་ལས་དོན་རུ་ཁག་གི་འགོ་འཛིན་གནང་ཡོད་པ་མ་ཟད། རྗེས་སུ་ཨེ་མོ་རེ་ Emory གཙུག་ལག་སློབ་ཆེན་དུ་སྨན་
དཔྱད་མིའི་རིགས་པའི་ཆེད་ལས་ཐོག་སློབ་གཉེར་གནང་ཡོད།  
 
ཕྱི་ལོ་ ༢༠༡༡ ལ། ཉམས་ཞིབ་རུ་ཁག་གིས་ཉམས་ཞིབ་སྒྲིག་གཞི་ཡིག་ཆར་འགྱུར་བཅོས་བཏང་སྟེ་བདེ་ཐང་ངང་འཚོ་བཞུགས་ཀྱི་ཉམས་
ལེན་གནང་མཁན་ལོ་ན་རྒན་པ་རྣམས་ཚེའི་འདུ་བྱེད་མ་རྫོགས་པ་དང་ཐུགས་དམ་ལ་བཞུགས་པའི་སྔོན་རོལ་གྱི་ལུས་པོའི་གཞི་རྩའི་ 
(baseline) གནས་ཚུལ་བསྡུ་ལེན་བྱ་རྒྱུ་ནང་འཇུག་བྱས། དེ་དུས་ལ་ཐུགས་དམ་ལ་བཞུགས་ལྟར་གྱི་སྒོམ་ཚུལ་ལ་ད་དུང་རྟོག་ཞིབ་བྱས་
མེད་ནའང་། ཞི་གནས་སམ་སེམས་དམིགས་པ་ལ་གཏོད་པའི་གནས་སྐབས་ཀྱི་ལུས་སེམས་ཀྱི་གནས་ལུགས་ལ་བརྟག་ཞིབ་བྱས་ཡོད། སྔོན་
འགྲོའི་བརྟག་ཞིབ་དེ་ཕྱི་ལོ་ ༢༠༡༡ ནས་ ༢༠༡༣ བར་བྱས་ཤིང་། ཕྱི་ལོ་ ༢༠༡༢ ལ་ཉམས་ཞིབ་སྒྲིག་གཞི་ཡིག་ཆ་གཏན་འབེབས། ཕྱི་
ལོ་ ༢༠༡༣ ནས་ ༢༠༡༩ བར་དུ་ཉམས་ཞིབ་རུ་ཁག་གིས་ཉམས་ལེན་དཔེ་མཚོན་གྲངས་ ༢༣ ལ་བརྟག་ཞིབ་བྱས་པའི་དཔྱད་ཞིབ་བྱེད་
ཚུལ་རྣམས་ནི་གཤམ་ལྟར། 

• ཀླད་གློག་ཐིག་རིས་ EEG (སྒྲ་འཛིན་ཀླད་གཞུང་ལན་འདེབས auditory brainstem response/མཚུངས་མིན་
ལྡོག་སྒྲ mismatch negativity/ངལ་གསོའི་གནས་སྐབས་)དང་། སྙིང་གི་འཕར་ལྡང་ཐིག་རིས་ EKG ། ཁྲག་གནས་
གསོ་རླུང་ཚད་གཞི། གསོ་རླུང་བཀོལ་སྤྱོད། ནག་རྫས་འབར་རླངས་ (carbon dioxide) ཐོན་སྐྱེད། ལུས་པགས་དྲོད་ཚད། 

• ཁོར་ཡུག་དྲོད་ཚད་དང་བཞའ་ཚན། 

• སྒྲ་བརྙན་དང་པར་རིས་ཡིག་ཚགས། 



  

• དྲོད་རིས་བརྟག་བཤེར། 

• སྨན་དཔྱད་དང་སྒོམ་སྒྲུབ་ཉམས་ལེན་གྱི་ལོ་རྒྱུས། 

ས་གནས་ཐུགས་དམ་ཉམས་ཞིབ་རུ་ཁག་གི་ཁོངས་སུ་སྨན་རྩིས་ཁང་གི་སྨན་པ་དང་སྐྱེ་དངོས་གསོ་དཔྱད་ཐོག་སྦྱོང་བརྡར་ཐོབ་པའི་བདེ་
ལེགས་སྨན་ཁང་གི་བོད་རིགས་སྨན་པ། གནས་བདག་དགོན་པ་གྲྭ་ཚང་གི་དགེ་འདུན་པ། བདེ་ཐང་སེམས་ཁམས་ཞིབ་འཇུག་ཁང་གི་དབང་
རྩ་རིག་པ་དང་མིའི་རིགས་རིག་པའི་ལས་བྱེད་བཅས་ཡོད། ཉམས་ལེན་དཔེ་མཚོན་གྲངས་འབོར་དེ་དག་ནས་ངོ་གྲངས་ ༡༣ སྐོར་ལ་བྲིས་
པའི་ཆེད་རྩོམ་ཐོག་མའི་ནང་དུ་ཉམས་ཞིབ་ལ་འབྲས་བུ་ཅི་ཡང་ཐོན་མེད་ཚུལ་འགྲེལ་བརྗོད་ཀྱིས་སེམས་ཁམས་རིག་པའི་ཐོད་བརྒལ་
Frontiers	in	Psychology ཞེས་པའི་དུས་དེབ་ནང་དུ་འདོན་སྤེལ་བྱས། 
 
བརྟག་དཔྱད་ཞིབ་འཇུག་གི་ཐོག་མའི་འོས་འགན་དང་སྐབས་དེར་ས་གནས་ཉམས་ཞིབ་རུ་ཁག་ལ་སྦྱོང་བརྡར་སྤྲོད་དོན་ཡང་དབང་རྩའི་
གཟུགས་ཁམས་དང་། ཁྲག་གནས་གསོ་རླུང་ཚད་གཞི་གཙོ་བོ་བྱས་པའི་ མཐའ་འཁོར་དབང་རྩ་མ་ལག་གི་བྱེད་ལས། ནག་རྫས་འབར་
རླངས་(carbon dioxide) བཀོལ་སྤྱོད(ནག་རྫས་འབར་རླངས་དཔེ་རིས་ཀྱི་སྣ་ཁུང་སྦུག་འཛུགས་ཐབས་ལམ་ capnography 

nasal cannula བརྒྱུད་ནས་བརྟག་ཞིབ་བྱས) ། དྲོད་རིས་བརྟག་བཤེར་བཅས་ལ་བལྟ་རྒྱུའི་ཆེད་དུ་ཡིན། ད་དུང་འདྲ་པར་དང་གཟུགས་
མཐོང་བརྙན་པར་བརྒྱུད་ནས་སྔོན་འགྲོའི་ཁྲིམས་དོན་སྨན་དཔྱད་ (forensic) ཞིབ་དཔྱོད་ཀྱང་བྱེད་འགོ་བརྩམས། 

ཉམས་ཞིབ་རུ་ཁག་ལ་ཐུགས་དམ་དུ་བཞུགས་སྐོར་བརྡ་ཐོ་གཏོང་ཡུལ་ས་གནས་ལ་ཕྱོགས་སྐྱོད་བྱེད་དགོས་པའི་ལས་འཆར་བཀོད་སྒྲིག་བྱ་
རྒྱུ་དང་ཉམས་ཞིབ་རུ་ཁག་གི་ང་ཚོའི་རུ་ཁག་གི་སྨན་པ་རྣམ་པས་ཐུགས་དམ་དཔེ་མཚོན་ལ་ཉམས་ཞིབ་བྱེད་ཆེད་དུ་རང་གི་ནམ་རྒྱུན་གྱི་སྨན་
པའི་ཕྱག་ལས་བྱེད་མཚམས་བཞག་པ་ལྟ་བུའི་མཚོན་དཀའ་ངལ་ཁག་ཅིག་འཕྲད། དགོན་པ་དང་། གྲྭ་ཚང་སློབ་གཉེར་ཁང་དང་གྲོང་སྡེའི་མི་
དམངས་མཉམ་དུ་ཡིད་ཆེས་བསྐྲུན་རྒྱུ་དེ་ཡང་ཞིབ་འཇུག་ལས་གཞིར་མང་ཚོགས་ཀྱིས་དོ་སྣང་སླེབས་པ་དང་བསྟུན་ནས་དུས་ཡུན་འགོར་
ཡོད། དེ་ཡང་ཐུགས་དམ་དཔེ་མཚོན་རྣམས་ཀྱིས་རྒྱུན་དུ་སྨན་དཔྱད་ལག་ལེན་ཐོག་ནས་ཚེ་འཕོས་ཟིན་རྗེས་ཀྱི་ཆུ་ཚོད་ ༧༢ བར་དུ་གསལ་
བསྒྲགས་བྱེད་ཀྱི་མེད་པས་ཐུགས་དམ་ཉམས་ལེན་གནང་མིའི་ལྷག་འཕྲོས་ཀླད་པའི་བྱེད་ལས་སམ་ལྷག་འཕྲོས་ཚད་འཇལ་རུང་བའི་ཀླད་པར་
མེད་པའི་ལུས་ཀྱི་བྱེད་ལས་ཡོད་མེད་ལ་བརྟག་ཞིབ་བྱ་རྒྱུ་ཁག་པོ་འདུག 

ཆེས་སྔ་ནའང་ཉམས་ཞིབ་རུ་ཁག་གིས་ཐུགས་དམ་བཞུགས་མིར་སྨན་དཔྱད་ལག་ལེན་ཐོག་ནས་ཚེ་འཕོས་ཟིན་རྗེས་ཀྱི་ཆུ་ཚོད་ ༢༦ རིང་
ལ་མ་གཏོགས་ཐུག་འཕྲད་བྱེད་ཐུབ་ཀྱི་མེད། 
 



  

 
ཐུགས་དམ་ཉམས་ཞིབ་རུ་ཁག་གི་ཚོགས་འདུ་ཕྱི་ལོ་ ༢༠༢༢ ལ་སྨན་རྩིས་ཁང་དུ་འཚོགས་པ། སྟོད་ཀྱི་གཡོན་ངོས་ནས་དགེ་རྒན་ཆེན་པོ་	Prof.	Medvedev	དང་	Ms.	Yulia	
Zhironkina	། སྨན་པ་འདུ་ཚང་ཚེ་བརྟན་རྡོ་རྗེ། སྨན་རྩིས་ཁང་གི་དབུ་འཛིན་ཐུབ་བསྟན་ཚེ་རིང་དང་ཌོག་ཌར་རི་ཆི་ཌད་ཝིད་སོན་	Dr.	Richie	Davidson	། ས་གནས་ཚན་
ཁག་ཀ་པའི་ལྟ་རྟོག་པ་དགེ་བཤེས་ངག་དབང་ནོར་བུ་དང་	Dr.	Davidson	དང་	Dr.	Bindu	Kutty	(བརྙན་ངོས)	
 

དཀའ་ངལ་ལ་བལྟོས་མེད་ཀྱིས་ཉམས་ཞིབ་འདིས་གྲུབ་འབྲས་ཀྱང་མང་པོ་བླངས། ལྷག་པར་དུ་ཉམས་ཞིབ་རུ་ཁག་ལ་ལག་ལེན་ཤེས་བྱ་
དང་། ཉམས་ཞིབ་བྱེད་ཐབས་ལག་བསྟར། དགོན་པ་དང་མང་ཚོགས་བར་མཉམ་ལས་འགོ་འཛུགས། འབྲས་བུ་མ་ཐོན་པའི་ཆེད་རྩོམ་ཐོག་མ་
འདོན་སྤེལ་བཅས་ཀྱི་ཐད་ཉམས་མྱོང་ཆེན་པོ་ཐོབ། 

ཕྱི་ལོ་ ༢༠༡༩ ལ། དངོས་བྱུང་གློག་བརྙན་བཟོ་སྐྲུན་པ་དང་ཀ་ལི་ཕོར་ཉི་ཡ་གཙུག་ལག་སློབ་ཆེན་རྦེར་ཁེ་ལེ་ Berkeley ཡི་མིའི་རིགས་པ་
སྡེ་ཚན་གྱི་འབུམ་རམས་པ་ཌོ་ནག་ཀོལ་མན་ Donagh Coleman བདེ་ཐང་སེམས་ཁམས་ཞིབ་འཇུག་ཁང་དུ་ཌེ་ལན་ལོ་ཊི་ Dylan 

Lott ཡིས་སྣེ་ཁྲིད་ཀྱིན་པའི་ལས་གཞིའི་ཁོངས་སུ་ཞུགས་ཏེ་ས་གནས་སུ་ཐུགས་དམ་བཞུགས་མི་དག་གློག་བརྙན་དུ་ཕབ་ལེན་བྱས། དངོས་
བྱུང་གློག་བརྙན་ནང་དུ་ཀོལ་མན་ Coleman གྱིས་ས་གནས་ཉམས་ཞིབ་རུ་ཁག་གིས་ནད་མེད་ཐ་མལ་གྱིས་འཚོ་བཞུགས་གནང་བཞིན་
པའི་ཉམས་ལེན་པ་དང་ཐུགས་དམ་བཞུགས་མི་རྣམ་པའི་གནས་ཚུལ་བསྡུ་ལེན་བྱེད་པའི་འབད་བརྩོན་དང་ཐུགས་དམ་སྣང་ཚུལ་ལ་ཉམས་
ཞིབ་བྱེད་པར་ལུགས་སྡེ་གཉིས་ཀྱི་ཤེས་ཡོན་པར་འཕྲད་པའི་དཀའ་ངལ་རྣམས་རིམ་པས་ཕབ་ལེན་གནང་ཡོད། འཛམ་གླིང་ཡུལ་གྲུ་བར་གྱི་
ཐུགས་དམ་ (Tukdam:	Between	Worlds) ཞེས་པའི་བརྙན་རིང་པར་གཞི་ཅན་གྱི་དངོས་བྱུང་གློག་བརྙན་ཕྱི་ལོ་ ༢༠༢༣ ལ་
འགྲེམས་སྤེལ་བྱས། གཟུགས་མཐོང་བརྙན་འཕྲིན་པར་གཞི་ནང་དུ་ད་དུང་ཀརྨ་པ་སྐུ་ཕྲེང་ ༡༦ པ་མཆོག་ཨི་ལི་ནོ་མངའ་སྡེའི་ Illinois ཆི་



  

ཀ་རྒོ་ Chicago གྲོང་ཁྱེར་ཕྱི་ལོགས་ཀྱི་བརྫི་ཨོན་ Zion ས་ཁུལ་དུ་དགོངས་པ་རྫོགས་སྐབས་ཀྱི་བརྟག་དཔྱད་སྨན་པ་རྣམས་ཀྱི་མྱོང་ཚོར་
འཁོད་ཡོད་པ་དང་། ཁོ་ཚོས་ཐུགས་དམ་དུ་བཞུགས་པ་ཞིག་མཐོང་མྱོང་མེད་པ་དང་ཀརྨ་པའི་བྲང་དཀྱིལ་དུ་ཚ་དྲོད་ཡོད་པ་ཤེས་རྟོགས་བྱུང་
བས་ཡ་མཚར་སྐྱེས། ཞིབ་འཇུག་གི་ངོ་བོ་ནས་བཤད་ཚེ། གང་ལྟར་ཚད་མཐོའི་དྲོད་ཚད་བརྟག་བཤེར་ཡོ་ཆས་སྤྱད་ནས་དྲོད་ཚད་ཀྱི་རྟགས་
མཚན་ད་རུང་སྣང་གི་མི་འདུག  
 
གོ་ལའི་ཁྱོན་དུ་དོ་སྣང་རྒྱ་ཆེན་པོ་སླེབས་པའི་ཡོངས་གྲགས་ཐུགས་དམ་དཔེ་མཚོན་གཅིག་ནི་བལ་ཡུལ་དུ་བན་ཆེན་དགོན་པ་ཕྱག་འདེབས་
གནང་མཁན་སྐྱབས་གནས་ཀརྨ་བཀའ་བརྒྱུད་པའི་བླ་མ་བསྟན་དགའ་རིན་པོ་ཆེ་ཆགས་ཡོད། ཁོང་གིས་ཀརྨ་པ་སྐུ་ཕྲེང་ ༡༦ པར་ཞབས་ཞུ་
ལོ་ངོ་ ༡༧ རིང་ཞུས་ཡོད་པ་དང་། ཁོང་གི་གནས་སྟངས་དེ་སྐབས་དེར་བལ་ཡུལ་དུ་ཡོད་ཅིང་དགོན་པའི་ངོས་ནས་བསྟན་དགའ་རིན་པོ་ཆེ་
ཉིན་ ༣ རིང་ལ་ཐུགས་དམ་བཞུགས་ཏེ་ཐུགས་དམ་གྲོལ་རྗེས་སྐུ་ཕུང་དམར་གདུང་དུ་བཞེངས་རྒྱུར་རེ་སྐུལ་ཞུ་ཡུལ་ཉིག་ཡོག་ New York 
ནས་ཡིན་པའི་དུར་ལས་པ་ཝ་ནེ་ས་ལོ་པེ་བཟི་ Vanessa Lopez ཡི་མཐོང་སྣང་བརྒྱུད་ནས་ཡོངས་གྲགས་སུ་གྱུར། ཁོ་མོའི་མཐོང་སྣང་དེ་
དག་འཛམ་གླིང་ཡུལ་གྲུ་བར་གྱི་ཐུགས་དམ་ (Tukdam:	Between	Worlds) ཞེས་པའི་དངོས་བྱུང་གློག་བརྙན་ནང་དུ་བཤད་
ཡོད། དེར་ཁོ་མོས་སྐུ་ཕུང་དམར་གདུང་མ་བཞེངས་སྔོན་ལ་ཕྱིར་འདོན་དགོས་པའི་ཁྲག་དང་ལུས་པོའི་ཆུ་གཤེར་གཞན་པ་རྣམས་ནི་ཉིན་
གསུམ་སྔོན་ལ་འདས་གྲོངས་སུ་གྱུར་བ་ཞིག་གི་མིན་པར་ཆུ་ཚོད་འགའི་སྔོན་ལ་ཚེ་ཡི་འདུ་བྱེད་རྫོགས་པའི་མི་ཞིག་གི་ཡིན་པའི་རྟགས་མཚན་
ཡོད་པ་འགྲེལ་བརྗོད་གནང་ཡོད།  
 
ཕྱི་ལོ་ ༢༠༢༠ ལ། ༧གོང་ས་༧སྐྱབས་མགོན་ཏཱ་ལའི་བླ་མ་ཡིས་ཐུགས་དམ་ཉམས་ཞིབ་རུ་ཁག་ལ་ཨུ་རུ་སུ་སྤྱི་ཚོགས་ཚན་རིག་ཁང་གི་
མིའི་ཀླད་པ་ཞིབ་འཇུག་ཁང་ [Russian Academy of Sciences’ Institute of the Human Brain (IHB RAS)] དང་མོ་
སི་ཁོ་རྒྱལ་གཉེར་གཙུག་ལག་སློབ་ཆེན་ (Moscow State University) གཉིས་ཀྱི་དབང་རྩ་རིག་པ་བ་དང་དངོས་ཁམས་རིག་པ་བའི་
ལྷན་དུ་ཟུང་འབྲེལ་གནང་རྒྱུར་རེ་སྐུལ་གནང་། 

ཨུ་རུ་སུ་རུ་ཁག་གིས་དགོན་པའི་ས་གནས་ཉམས་ཞིབ་པ་བསྐོ་འཛུགས་བྱས་པར་ཁོ་ཚོ་ཁག་ཅིག་ནི་ཨེ་མོ་རི་གཙུག་ལག་སློབ་ཆེན་ 
(Emory University) དུ་ཚན་རིག་ཐོག་སྦྱོང་བརྡར་ཐོབ་ཡོད། 

ཨུ་རུ་སུ་རུ་ཁག་གིས་ཁོ་ཚོས་བསྐོ་འཛུགས་བྱས་པའི་དགོན་པའི་ས་གནས་ཉམས་ཞིབ་པ་རྣམས་ལ་ "དབང་རྩ་རིག་པའི་བར་རླབས་ཐབས་
ལམ། (Middle-Wav Approach in Neuroscience)" ཞེས་པའི་ལས་རིམ་བརྒྱུད་ནས་དབང་རྩ་ཚན་རིག་སྐོར་ལ་ཟབ་སྦྱོང་མང་
དུ་སྤྲད་པ་དང་། ཟབ་སྦྱོང་གཙོ་བོ་སྤྲོད་ཡུལ་དེ་མོ་སི་ཁོ་ Moscow དང་སན་ཊི་ཕེ་ཊེར་སི་རྦུག་ St. Petersburg གྲོང་ཁྱེར་ཆགས་
ཡོད། ཁོ་ཚོས་ས་གནས་སུ་ཐུགས་དམ་དང་སྒོམ་སྒྲུབ་ལ་ཉམས་ཞིབ་བྱ་ཆེད་སྦེལ་ཀོབ་ (བཀྲ་ཤིས་ལྷུན་པོ་དགོན་པ་) དང་། མོན་གྷོ་(འབྲས་
སྤུངས་སྒོ་མང་གྲྭ་ཚང་)། རྡ་ས་ཉེ་འདབས་ (རྒྱུད་སྟོད་གྲྭ་ཚང་) བཅས་སུ་ཨུ་རུ་སུའི་ཉམས་ཞིབ་ལྟེ་གནས་བཙུགས། དེང་སྐབས་ཉམས་ཞིབ་
ལྟེ་གནས་འདི་དག་མཉམ་འབྲེལ་གྱིས་བེད་སྤྱོད་བྱེད་ཀྱིན་ཡོད། 



  

ཨུ་རུ་སུའི་རུ་ཁག་ཁོངས་སུ་ནད་ཁམས་རིག་པ་བ་ (pathologist) ཞིག་ཡོད་པ་དང་། བདེ་ཐང་སེམས་ཁམས་ཞིབ་འཇུག་ཁང་གིས་རང་
གི་རུ་ཁག་ནང་དུ་ཁྲིམས་དོན་སྨན་དཔྱད་ཀྱི་མིའི་རིགས་རིག་པ་བ་ (forensic anthropologist) གཅིག་གསར་དུ་བསྐོས། དེ་ཡང་
ལུགས་སྡེ་གཉིས་ཀྱི་ཤེས་ཡོན་པའི་མཉམ་འབྲེལ་རུ་ཁག་ངོས་ནས་ཐུན་མོང་ཐོག་ཐུགས་དམ་ཀྱི་འབྲེལ་ཡོད་ལུས་ཁམས་གནས་སྟངས་དང་
ལུས་ཁམས་ཀྱི་རྟགས་མཚན་ལ་བྱེད་ལས་འདོན་སྲིད་པའི་སྐྱེ་ཁམས་དང་དབང་རྩའི་གནས་ལུགས་སྐོར་ལ་རྟོག་ཞིབ་གཏིང་ཟབ་བྱེད་ཆེད་
དམིགས་པ་ཞིག་ཡིན་ནའང་། ལག་ལེན་ཁྲོད་ནས་ཐོག་མར་ཁྲིམས་དོན་སྨན་དཔྱད་ཀྱི་ཐབས་ལམ་ཁོ་ན་གཙིགས་འཛིན་བྱས་ཡོད། 

རུ་ཁག་རྣམ་པས་ད་དུང་སྒོམ་སྒྲུབ་ཉམས་ལེན་ལ་ཕན་པའི་གཞི་རྩའི་ཉེར་མཁོའི་ཕྱག་ལེན་གཞན་པའི་སྐོར་ལ་རྒྱུས་ལོན་དང་། ཐུགས་དམ་
ཉམས་ལེན་གནང་མིའི་མི་ཚེའི་ལོ་རྒྱུས་སྐོར་ལ་བཅར་འདྲི། ནད་མེད་ཐ་མལ་ངང་འཚོ་བཞུགས་ཀྱིས་ཉམས་ལེན་བྱེད་མིར་བརྟག་ཞིབ་མུ་
མཐུད་བྱ་རྒྱུར་འབད་བརྩོན་བྱས་ཤིང་། ཨུ་རུ་སུ་རུ་ཁག་གིས་ཁོ་རང་ཚོའི་ཐོག་མའི་ཞིབ་འཇུག་རྙེད་དོན་ཆེད་རྩོམ་འདོན་སྤེལ་བྱས། 
 

ད་ལྟའི་ཉམས་ཞིབ་བྱེད་ཐབས་ཇུས་འགོད་དང་ཐབས་ལམ། 
རིམ་པ་ ༣ པའི་ཐོག་ད་ལྟ་འགོྲ་བཞིན་པ་ཡིན་པ་དང་། རིམ་པ་ ༡ དང་ ༢ པའི་གནས་ཚུལ་བསྡུ་རུབ་ཀྱི་བྱ་བ་          

མ་འོངས་པར་མཇུག་སྐྱོང་བྱེད་རྩིས་ཡོད།	

ཉམས་ཞིབ་འདིས་ད་ལྟའི་ཆར་གཙོ་བོ་ང་ཚོའི་ཉམས་ཞིབ་ཇུས་འགོད་ཀྱི་བེམ་པོ་བརྟག་དཔྱད་ (postmortem) དུས་རིམ་ཆེད་དུ་བེམ་པོ་
བརྟག་དཔྱད་ཀྱི་གནས་ཚུལ་བསྡུ་ལེན་བྱེད་ཀྱི་ཡོད། འོན་ཀྱང་ང་ཚོས་དེ་སྔ་རིམ་པ་གསུམ་པོ་ཡོངས་ལ་ཞིབ་འཇུག་བྱས་ནའང་ནད་ཡམས་རྗེས་
སུ་ང་ཚོས་རིམ་པ་དེ་དག་བསྐྱར་དུ་ལག་བསྟར་བྱེད་ཀྱི་ཡིན། རིམ་པ་གསུམ་པོ་འདིའི་གནས་ཚུལ་རྣམས་གོ་རིམ་ལྟར་བཀོད་པ་(ཁྱོན་ཡོངས་
རང་བཞིན་གྱི་དུས་ཡུན་རིང་པོའི་ཉམས་ཞིབ་) འམ་མཚུངས་བསྡུར་(བརྗོད་གཞི་མི་གཅིག་པ་ཅན་གྱི་རིམ་པ་མི་འདྲ་བའི་སྐབས་ཀྱི་ཉམས་
ཞིབ་ཕྱེད་ཀ་) གྱིས་བསྡུ་རུབ་བྱས་འདུག་ལ། དེར་འཚོ་བཞིན་པའི་ལུས་པོའི་གཞི་རྩའི་གནས་སྟངས་དང་། འཆི་བ་སླེབས་ལ་ཉེ་སྐབས 

(perimortem) ། བེམ་པོ་བརྟག་དཔྱད་དུས་སྐབས་ཀྱི་རིམ་པ་བཅས་ཚུད་ཡོད།  

རིམ་པ་ ༣ པའི་ཐོག་ད་ལྟ་འགྲོ་བཞིན་པ་ཡིན་པ་དང་། རིམ་པ་ ༡ དང་ ༢ པའི་གནས་ཚུལ་བསྡུ་ལེན་བྱ་བ་གང་མགྱོགས་མཇུག་སྐྱོང་བྱེད་
རྩིས་ཡོད། 

ད་ལྟའི་ཉམས་ཞིབ་རིམ་པ་ཁག 

*རིམ་པ་གསུམ་པོ་འདིའི་གནས་ཚུལ་རྣམས་ཁྱོན་ཡོངས་རང་བཞིན་གྱི་དུས་ཡུན་རིང་པོའི་ཉམས་ཞིབ་ཚུལ་དུ་གོ་རིམ་ལྟར་འམ་ཡང་ན་ 
མཚུངས་བསྡུར་གྱིས་བརྗོད་གཞི་མི་གཅིག་པ་ཅན་གྱི་རིམ་པ་མི་འདྲ་བའི་སྐབས་ཀྱི་ཉམས་ཞིབ་ཕྱེད་ཀ་འི་ཚུད་དུ་བསྡུ་རུབ་བྱེད་ཀྱི་ཡིན།	
 
རིམ་པ་ ༣ པ།	བེམ་པོ་བརྟག་དཔྱད་ཉམས་ཞིབ། 



  

 
རིམ་པ་འདི་ནི་སྒོམ་སྒྲུབ་ཉམས་ལེན་གནང་མི་རྣམས་སྐྱེ་ཁམས་ཐོག་ནས་འཆི་ཟིན་པའི་རྗེས་ཀྱི་ཉིན་གྲངས་ནང་དུ་ཀླད་པ་དང་ལུས་པོའི་
སྐྱེ་ཁམས་འགྱུར་རིམ་གྱི་ཁྱད་ཆོས་ལ་ལྟ་ཞིབ་བྱེད་པའི་དམིགས་ཡུལ་ཡིན། ཉམས་ཞིབ་རུ་ཁག་ལ་ཐུགས་དམ་དུ་བཞུགས་པ་གཏན་འཁེལ་
མ་བྱེད་སྔོན་གྱི་རྒྱུན་ལྡན་དུས་ཡུན་བརྩི་སྲོལ་གྱི་རྐྱེན་པས་རྒྱུན་དུ་སྨན་དཔྱད་ཐོག་ནས་ཚེ་འཕོས་ཟིན་རྗེས་ཀྱི་ཉིན་གྲངས་ ༣ མམ་དེ་ལས་མང་
བ་འགོར་རྗེས་མ་གཏོགས་བརྡ་ཐོ་གཏོང་གི་མེད། ཡིན་ནའང་ཉམས་ཞིབ་རུ་ཁག་གིས་སྒོམ་སྒྲུབ་ཉམས་ལེན་གནང་མཁན་ནམ་མང་ཚོགས་
ཁྲོད་ནས་མི་གང་རུང་ཞིག་དེ་མ་ཐག་བེམ་པོ་བརྟག་དཔྱད་བྱ་རིམ་གྱི་སྟངས་འཛིན་རྟོག་ཞིབ་བྱ་ཡུལ་ཁོངས་སུ་ཞུགས་ཚེ་ཉམས་ཞིབ་བྱེད་རྩིས་
གནང་གི་ཡོད།  
	
རིམ་པ་ ༡ ། ལུས་པོའི་གཞི་རྩའི་འཚོ་བཞིན་པའི་གནས་སྐབས་ཉམས་ཞིབ། 
 
རིམ་པ་འདི་ནི་ཉམས་ལེན་པའི་སྒོམ་སྒྲུབ་ཉམས་ལེན་དང་འབྲེལ་བའི་སེམས་ལུས་སྐྱེ་ཁམས་དང་། ལུས་ཁམས། སྐྱེ་ཁམས་ཀྱི་རྣམ་པར་
བརྟག་དཔྱད་དང་བེམ་པོའི་གནས་སྐབས་སུ་ཉམས་རྒུད་རུལ་སྐྱོན་དུ་འགྲོ་བ་ཇེ་མགྱོགས་གཏོང་བྱེད་རྒྱུ་རྐྱེན་ངོས་འཛིན་བྱེད་པར་དམིགས་པ་
ཞིག་ཡིན། 

རིམ་པ་ ༢ །	འཆི་བ་སླེབས་ལ་ཉེ་སྐབས་ཀྱི་ཉམས་ཞིབ། 
 
རིམ་པ་འདིའི་དམིགས་ཡུལ་ནི་སྒོམ་སྒྲུབ་ཉམས་ལེན་གནང་མི་རྣམས་སྐྱེ་ཁམས་ཐོག་ནས་འཆི་ལ་ཉེ་བའི་སྔོན་ནམ་འཆི་བ་སླེབས་མ་ཐག་གི་
རྗེས་ཀྱི་འཕོ་འགྱུར་ལ་རྟོག་ཞིབ་བྱ་རྒྱུ་དེ་ཡིན་ལ། རིམ་པ་འདིས་ཀླད་པ་དང་སེམས་ལུས་སྐྱེ་ཁམས་དང་། ལུས་ཁམས། སྐྱེ་ཁམས་བཅས་ཀྱི་
བྱེད་ལས་འདོན་ཚུལ་ལ་ཞིབ་འཇུག་དང་བེམ་པོའི་གནས་སྐབས་ཀྱི་སྐྱེ་ཁམས་སྟེང་གི་བྱ་རིམ་ཁྱད་ཆོས་ལ་ཤུགས་རྐྱེན་བྱེད་པའི་གཞི་རྩའི་རྒྱུ་
རྐྱེན་ངོས་འཛིན་བྱེད། ད་ལྟའི་བར་དུ་ཉམས་ཞིབ་ལས་གཞི་འདིས་མཉམ་ཞུགས་བྱེད་མི་རྣམས་འཆི་བ་སླེབས་ཉེར་ཡོད་པའི་སྟབས་ཀྱིས་
ཉམས་ལེན་གནང་མཁན་དག་རིམ་པ་ ༢ པར་བརྒྱུད་པའི་དུས་རིམ་ལ་ལྟ་ཞིབ་བྱེད་ཐུབ་མེད། ཡིན་ནའང་ཉམས་ཞིབ་ཇུས་འགོད་ཀྱིས་འཆི་བ་
སླེབས་ལ་ཉེ་སྐབས་དུས་ཡུན་བརྒྱུད་ནས་གཞལ་ཚད་འདི་དག་གིས་གནས་ཚུལ་བསྡུ་རུབ་བྱེད་པར་གོ་སྐབས་འཆར་ཅན་དུ་གོ་སྒྲིག་བྱེད་
ཐུབ། རིམ་པ་ ༢ པའི་རྗེས་ཐོགས་སུ་མཉམ་ཞུགས་གནང་མི་རྣམས་ཐུགས་དམ་དུ་བཞུགས་པ་ངོ་མ་ཡིན་པ་དང་མིན་པའི་ཁོངས་སུ་དབྱེ་
བསལ་བྱ་རྒྱུ་ཡིན། 

གནས་ཚུལ་བསྡུ་ལེན། 

རིམ་པ་ཚང་མའི་ཁོངས་སུ་གཤམ་གསལ་རྣམས་ཚུད་ཡོད། 
དྲི་ཤོག་ནི་མཉམ་ཞུགས་གནང་མིའི་ནད་མནར་སྨན་བཅོས་ལོ་རྒྱུས་དང་མི་འབོར། སྒོམ་སྒྲུབ་ཉམས་མྱོང་། དམིགས་པ་གཏོད་པའི་ཉམས་
མྱོང་། མི་སྒེར་གྱི་སྒོམ་སྒྲུབ་ཉམས་ལེན་ལོ་རྒྱུས་དང་སྤྱིར་བཏང་མི་ཚེའི་ལོ་རྒྱུས་དང་འབྲེལ་བའི་གནས་ཚུལ་རྣམས་བསྡུ་རུབ་བྱེད་ཆེད་སྤྱོད་ཀྱི་



  

ཡོད། གནས་ཚུལ་འདི་དག་རིམ་པ་ ༡ དང་ ༢ པའི་སྐབས་སུ་ཉམས་ལེན་པ་རང་ཉིད་དང་རིན་པ་ ༣ པའི་སྐབས་སུ་ཉམས་ལེན་པའི་ནང་
མིའམ་ཞབས་ཞུ་བ་ཡོད་ཚེ་ཁོ་ཚོའི་རྩ་ནས་བསྡུ་རུབ་བྱེད་ཀྱི་ཡིན་ལ། ནད་མནར་སྨན་བཅོས་ཡིག་ཆ་ཡོད་ཚེ་མཉམ་ཞུགས་བྱེད་མིའམ་འབྲེལ་
ཡོད་ནད་གསོ་སྨན་ཁང་ཁག་ནས་བསྡུ་ལེན་བྱ་རྒྱུ། 

ལུས་པོའི་གཞི་རྩའི་ལུས་ཁམས་འགྱུར་ལྡོག་བརྟག་ཞིབ་ནི་གནས་ཚུལ་བསྡུ་རུབ་ཀྱི་དུས་རིམ་མི་འདྲ་བའི་སྐབས་སུ་ཉམས་མྱོང་ལྡན་པའི་སེར་
སྐྱ་གཉིས་ཀའི་ཉམས་ལེན་པ་རྣམས་ཀྱི་ལུས་པོའི་གནས་སྟངས་ལ་བརྟག་ཞིབ་བྱེད་པར་སྤྱོད་ཀྱི་ཡོད། 

གནས་ཚུལ་རྣམས་ངལ་གསོའི་གནས་སྐབས་དང་། མཚུངས་མིན་ལྡོག་སྒྲའི་ (mismatch negativity) བྱ་བྱེད། སྒྲ་འཛིན་ཀླད་གཞུང་
ཀླད་གཞི་ལན་འདེབས་ (auditory brainstem response) ཀྱི་བྱ་བྱེད་སྐབས་སུ་བསྡུ་ལེན་བྱེད་ཀྱི་ཡོད་པ་དང་། མཉམ་ཞུགས་
གནང་མི་ཚོར་གཤམ་གསལ་ཚད་གཞལ་བྱེད་ཐབས་དག་ལ་མོས་མཐུན་དང་བདེ་བོ་ཡོད་མེད་འདྲི་རྩད་བྱེད་པའང་ཚུད་སྲིད། 

• མགོ་བོར་རྒྱུགས་བཞིན་པའི་གློག་ནུས་སྐུད་ལེབ་ ༦ སྤྱད་པའི་ཀླད་གློག་ཐིག་རིས་ 
[Electroencephalography (EEG)]  

• གཞོགས་གཡས་སྒྲོག་རུས་འོག་གཤམ་དང་གཞོགས་གཡོན་པའི་འཕྱང་འབྲེལ་རྩིབ་རུས་དམའ་ཤོས་གཏན་འཁེལ་
གྱིས་གློག་ནུས་སྤྱད་པའི་སྙིང་གི་འཕར་ལྡང་ཐིག་རིས [Electrocardiography (ECG)] 

• དབུགས་འབྱིན་རྔུབ་སྐེད་ཐག་བརྟག་ཆས་སྤྱད་པའི་དབུགས་གཏོང་ལེན་ཚད་གྲངས། 

• Infra-Red Temperature Imaging System (IRTIS) བརྒྱུད་ནས་ལུས་པགས་དྲོད་ཚད་དང་པགས་པའི་
དྲོད་ཚད་ཁྱབ་སྤེལ་བྱེད་ཚད་བསྡུ་རུབ། 

• པགས་པའི་གསོ་རླུང་གི་གནོན་ཤུགས་ཕྱེད་དང་འཕར་རྩའི་གསོ་རླུང་འཇལ་ཆས་ (oximetry) སྤྱད་པའི་ཁྲག་
ནས་གསོ་རླུང་སིམ་འཛུལ་བྱེད་ཚུལ། 

• ནག་རྫས་འབར་རླངས་དཔེ་རིས་ཀྱི་སྣ་ཁུང་སྦུག་འཛུགས་བྱེད་ཐབས་ (capnography nasal cannula) སྤྱད་
ནས་ནག་རྫས་འབར་རླངས་ (carbon dioxide) ཐོན་སྐྱེད།   

• ཟུངས་ཁྲག་བརྟག་དཔྱད (རིམ་པ་ ༡ དང་ ༢ པའི་སྐབས་ཁོ་ན) 

• པགས་མདོག་དང་མདངས་ཀྱི་ཁྱད་པར། སྤུས་ཚད་དང་སྡོད་སྟངས་སོགས་ཀྱི་འགྱུར་ལྡོག་རྣམས་ཐོ་འགོད་བྱེད་པའི་
འདྲ་པར་དང་སྒྲ་བརྙན། 



  

རིམ་པ་ ༣ པའི་སྐབས་ཀྱི་གནས་ཚུལ་འཐོལ་བ་བསྡུ་ལེན་ནི། བེམ་པོའི་གནས་སྐབས་ཀྱི་རིམ་པ་ ༣ པའི་གནས་ཚུལ་བསྡུ་རུབ་ཀྱིས་རིམ་
པ་ ༡ དང་ ༢ པའི་སྐབས་ཀྱི་གཞལ་ཚད་ཁག་དང་མཉམ་དུ་ཁྲིམས་དོན་སྨན་དཔྱད་ (forensic) ཆེད་ལས་པའི་ཁྲིམས་དོན་སྨན་དཔྱད་ 
དབྱེ་ཞིབ་ལ་དགོས་པའི་གཤམ་གསལ་བརྟག་ཐབས་ཁག་སྤྱོད་ཀྱི་ཡོད། 

• སྔོན་ཚུད་གཏན་ཕབ་ས་གནས་ཁག་ཏུ་ལུས་ཀྱི་དྲོད་ཚད་བརྟག་དཔྱད། 

• ལུས་པགས་སྦོས་སྐྲངས་དབྱེ་ཞིབ། 

• འདྲ་པར། (སྐྱ་མདོག་ཚད་གཞིའམ་ཁ་དོག་བསྡུར་ཚད་ཤོག་བྱང་གིས་གློག་འོད་གནས་བབ་དང་པར་ཆས་བར་དུ་པར་
རིས་ཞིབ་བསྡུར་བྱེད་དུ་འཇུག) 

• ལུས་པོའི་གནས་སུ་ཚད་ལྡན་སྨུན་སལ Munsell ཁ་དོག་བརྟག་ཞིབ། 
• མུ་མཐུད་བརྙན་འབེབས། 

• འབུ་སྲིན་གྱི་འགུལ་སྐྱོད་དང་། བྱི་དོར་ཆུ་གཤེར་རམ་ལུགས་སྲོལ་གོམས་གཤིས་ལ་གལ་ཆེན་ཡིན་པའི་ཕྱིར་འདོན་ཆུ་
གཤེར་ལྟ་བུའི་ཕྱིར་འདོན་ཆུ་གཤེར་མངོན་ཚུལ་གྱི་བརྟག་ཞིབ་ཚིག་ཐོ་ཁག 

• སྡོད་གནས་ཁང་མིག་དང་ཕྱི་རོལ་ཉེ་འདབས་ཁོར་ཡུག་གི་བཞའ་ཚན་དང་དྲོ་ཚད་ཀྱི་ཐོ་ཡིག 

བརྟག་ཐབས་ལག་ལེན་བསྟར་བཞིན་པ། 

• མཁུར་ཚོས་ནང་སྐྱིར་སྤྲིན་བལ་ཐུར་མའི་བྲད་ལེན་བརྒྱུད་ནས་ཁའི་སྐྱེ་དངོས་ཕྲ་རབ་དབྱེ་ཞིབ།	
• འཇིབ་རྔུབ་སྦུ་གུ་བརྒྱུད་ནས་ལུས་པོའི་ཉེ་འགྲམ་གྱི་རླུང་དབུགས་ནང་གི་རང་བྱུང་རླངས་འགྱུར་འདྲེས་སྦྱོར་དངོས་རྫས་

[Volatile organic compounds (VOCs)] 

 

 

 

 

 

 



  

རྒྱལ་སྤྱིའི་ཉམས་ཞིབ་རུ་ཁག་ལ་ཐུག་འཕྲད། 

ས་གནས་ཐུགས་དམ་ཉམས་ཞིབ་རུ་ཁག་གི་ཁོངས་མི་ད་ཡོད་དང་ཟུར་པ། གཡོན་ནས་གཡས་ལ། བོད་ཀྱི་གསོ་རིག་སྨན་པ་རྡོ་རྗེ་ཚེ་བརྟན་དང་སྨན་པ་འཇིགས་མེད་
མཆོག་སྒྲུབ། རྒན་འཇམ་དབྱངས (འབྲས་སྤུངས་སྒོ་མང་ ) ། རྒན་བསྟན་འཛིན་ཆོས་ལྡན (དགའ་ལྡན་ཤར་ཙེ ) ། དགེ་བཤེས་བློ་གྲོས་བཟང་པོ (ཚན་ཁག་ཁ་པའི་
ལྟ་རྟོག་པ )། དགའ་ལྡན་ཤར་རྩེའི་མཁན་པོ་བྱང་ཆུབ་སངས་རྒྱས (ཡར་བཞེངས་ཏེ་སྡོད་པ ) ། 

བདེ་ཐང་སེམས་ཁམས་ཞིབ་འཇུག་ཁང་ (Center	for	Healthy	Minds)དང་མཉམ་འབྲེལ་གནང་མཁན་སྒྲིག་
འཛུགས་རྣམས་གཤམ་འཁོད་ལྟར། 

• ཨུ་རུ་སུ་སྤྱི་ཚོགས་ཚན་རིག་ཁང་ (Russian Academy of Sciences) ། སྐྱེ་དངོས་གསོ་དཔྱད་དཀའ་གནད་ཞིབ་འཇུག་
ཁང་ (Institute of Biomedical Problems) 

• N. P. Bekhtereva Foundation for Brain Research Support 

• བདེ་ལེགས་སྨན་ཁང་། 
• སྨན་རྩིས་ཁང་། 
• རྒྱ་གར་གྱ་ིའབྲས་སྤུངས་བློ་གསལ་གླིང་གྲྭ་ཚང་། 



  

• འབྲས་སྤུངས་སྒོ་མང་གྲྭ་ཚང་། 
• སེར་བྱེས་མཁས་སྙན་གྲྭ་ཚང་། 
• སེར་སྨད་ཐོས་བསམ་ནོར་གླིང་གྲྭ་ཚང་། 
• དགའ་ལྡན་བྱང་རྩེ་གྲྭ་ཚང་། 
• དགའ་ལྡན་ཤར་རྩེ་གྲྭ་ཚང་། 
• བཀྲ་ཤིས་ལྷུན་པོ་དགོན་པ། 
• རྒྱུད་སྟོད་གྲྭ་ཚང་། 
• རྒྱུད་སྨད་གྲྭ་ཚང་། 

 
ཉམས་ཞིབ་ཀྱི་འགོ་ཁྲིད་རུ་ཁག་གི་ཁོངས་མི་རྣམས་གཤམ་འཁོད་ལྟར། * 
(*རུ་ཁག་གི་ཁོངས་མི་ཡོངས་ཀྱི་ཐོ་གཞུང་ལ་འདིར་གཟིགས་རྒྱུ) 

• གཙོ་འགན་ཞིབ་འཇུག་པ་ Dr. Richard Davidson དང་ Prof. Svyatoslav Medvedev 

• གཙོ་འགན་སློབ་སྟོན་པ། སྨན་པ་ས་འདུ་ཚང་ཚེ་བརྟན་རྡོ་རྗེ་དང་སྨན་པ་ཚེ་དབང་རྟ་མགྲིན། 
• ཁྲིམས་དོན་སྨན་དཔྱད་ (Forensic) ཁྱབ་ཁོངས་ཟུང་འབྲེལ་གཙོ་འགན་ཞིབ་འཇུག་པ། Dr. Leslie 

Eisenberg དང་ Dr. Alexander Fedotov 

• རྣམ་ཤེས་ཟུང་འབྲེལ་ཞིབ་འཇུག་པ། Dr. Bindu Kutty དང་ Dr. Ravindra Nagendra 

• ཞིབ་འཇུག་རྒྱབ་གཉེར་གཙོ་དོན་འགན་འཛིན་(Research Support Core Director)  Dr. Robin 

Goldman དང་ཀླད་གློག་ཐིག་རིས་ EEG ཆེད་ལས་པ་ Dr. Julia Boytsova 

• ལས་གཞིའི་སྣེ་ཁྲིད་པ། Dr. Tawni Tidwell (བདེ་ཐང་སེམས་ཁམས་ཞིབ་འཇུག་ཁང་ CHM) དང་ Dr. Elena 

Kokurina (ཨུ་རུ་སུའི་ཤོག་ཁག) 

• ས་གནས་ཉམས་ཞིབ་ལྟ་རྟོག་པ། དགེ་བཤེས་ངག་དབང་ནོར་བུ་ (ཚན་ཁག་ཀ་པ) དང་དགེ་བཤེས་བློ་གྲོས་བཟང་པོ (ཚན་ཁག་
ཁ་པ) 

 

  



  

ཌོག་ཌར་ཇོན་ལྡུན་ Dr. John Dunne གྱིས་སི་ཊན་ཕོར་ཌི་གཙུག་ལག་སློབ་ཆེན་ Stanford དུ་ "ཐུགས་དམ་སྐོར་ཤེས་རྟོགས་བྱེད་པ་
" ཞེས་པའི་གཏམ་བཤད་གནང་བཞིན་པ། 

 

ལྡུན་ Dunne	གིྱས་ཕྱི་ལོ་ ༢༠༢༣ ཟླ་ ༢ པར་སི་ཊན་ཕོར་ཊི་གཙུག་ལག་སློབ་ཆེན་གིྱ་ཧོ་ལྟེ་གནས་	(The	Ho	Center)	སུ་བོད་བརྒྱུད་ནང་བསྟན་གསུང་བཤད་ཚན་པའི་ཁོངས་སུ་
"འཆི་གསོན་གཉིས་ཀྱི་བར་ནས་ཐུགས་དམ་སྐོར་ཤེས་རྟོགས་བྱེད་པ་ (Between	Life	and	Death:	Understanding	Tukdam)"	གཏམ་བཤད་གནང་སྐབས་
ཐུགས་དམ་གིྱ་གོ་དོན་དང་། ཐུགས་དམ་དུ་བཞུགས་པར་གསང་སྔགས་གཞུང་གི་འགྲེལ་ཚུལ། ཐུགས་དམ་ཉམས་ཞིབ་སྐོར་ངོ་སྐོར་བྱེད་ཀྱིན་པ། 
 
འཆི་བ་མངོན་དུ་གྱུར་རྗེས་ཀྱི་གནས་སྟངས་ལ་བརྟེན་ནས་གསོན་གནས་དང་འཆི་ཚུལ་ཡག་པོ་ཡོང་ཐབས་ཀྱི་བསླབ་བྱའི་ཐད་བགྲོ་གླེང་། 

 
དྲ་ལམ་ཐད་གཏོང་བརྒྱུད་ནས་འབུམ་རམས་པ་ Leslie Eisenberg དང་། འབུམ་རམས་པ་ Tawni Tidwell ། དགེ་བཤེས་བསྟན་འཛིན་དབང་རྒྱལ། གཙོ་སྐྱོང་བ་འབུམ་
རམས་པ་ Alejandro Chaoul-Reich བཅས་ཀྱིས་དྲ་ལམ་ཐད་གཏོང་བརྒྱུད་ནས་ “གསོན་གནས་དང་འཆི་ཚུལ་སྦྱང་གོམས་བྱེད་པ་དེ་འཆི་བ་མངོན་དུ་གྱུར་རྗེས་ཀྱི་གནས་
སྟངས་ཐོག་ནས་ང་ཚོས་ཅི་ཞིག་ཤེས་ཐུབ (Mastering Living & Dying: What We Can Learn from Post-Death States)” ཅེས་པའི་བརྗོད་
གཞི་སྟེང་བགོྲ་གླེང་གནང་བཞིན་པ། 

གནས་ཚུལ་ཞིབ་ཕྲ་དྲ་ཚིགས་ https://cybersangha.net/master-living-dying/ ལ་གཟིགས་རྒྱུ།  
Translated by Yangbum Gyal 

Edited by John Dunne 

༼ སྨན་དགེ་གཡང་འབུམ་རྒྱལ་ལ་ཡིག་ཆ་འདིར་བོད་ཡིག་ཏུ་་བསྒྱུར་བར་བཀའ་དྲིན་ཆེ་ཞུས། ཡིག་སྒྱུར་དེ་ཞུ་དག་གནང་པར་ཇོན་ལྡུན་ John Dunne ལ་བཀའ་དྲིན་ཆེ་ཞུས། ༽    


